
MUQADDIMA

Muhtaram kitobxon!

Mana, siz «Falsafa» fanini o‘rganishga kirishdingiz. «Bu ganday
lan?», «U nimalar hagida bahs yuritadi?» degan savollar bilan ushbu
kitobni ochdingiz. «Falsafani nima uchun o‘rganish lozim?», «Un-
dan olingan bilimlarni hayotda go‘llash mumkinmi?» kabi savollar
ham xayolingizdan olgan bolishi mumkin.

Hagigatan ham, falsafa ganday fan? Uning mazmun-mohiyati
nimadan iborat? Bu fanni o‘rganish insonga nima beradi? Keling,
birgalikda ushbu savollarga javob topishga harakat gilaylik.

Awvvalo, ta’kidlash joizki, insoniyat yaratgan ma’naviy boyliklar
orasida falsafa ilmida to‘plangan hikmatlar xazinasi, atoqli allomalar
merosi, ularning asarlari, g‘oya va ta’limotlari muhim o‘rin tutadi.
Har bir davrning buyuk donishmandlari 0z yurti va xalqining tafak-
kuri, ruhiyati hamda orzu-intilishlarini falsafiy ta’limotlarida ifoda
etganlar, jamiyat farovonligi va millat ravnagi uchun xizmat giladi-
gan yuksak g'oyalarni o‘rtaga tashlaganlar. Xalgni buyuk magsad-
lar sari yetaklovchi bunday g'oyalarning muayyan davr mafkurasiga
aylanishida falsafiy bilimlar katta ahamiyat kasb etadi.

Shu bilan birga, har ganday zamonda ham insoniyat mavjud ekan,
olam va odam ganday gonuniyatlar asosida yashaydi, o‘zgaradi va
taragqqiy etadi, degan savollarga javob izlaydi. Umrning mazmuni
nimadan iborat, avlodlar ortidan avlodlar kelib-ketaverishida gan-
day ma’no bor kabi masalalar ham barchani o‘ylantiradi. Ehtimol,
o'zingiz ham shu singari bir-biridan murakkab savollarga duch kel-
gansiz, ularga javob izlagandirsiz? Bu masalalar hagida kimlar bi-
landir fikr almashib, bahslashgingiz ham kelar? Falsafa ana shunday
masalalar bilan shug‘ullanadi. U nihoyatda gadimiy fan. Olam va
odamlar o‘rtasidagi munosabatlar, inson gadri va umrning mazmu-
ni, dunyodagi o‘zgarishlar, o‘zaro alogadorlik va bogliglik hamda
taraqqiyot masalalari falsafaning asosiy mavzulari hisoblanadi.

Ayni paytda ko‘pchiligimiz «Inson —Yaratganning mojizasi,
olamning gultoji, tiriklikning eng buyuk gadriyatidir», degan fikr-
ga o‘rganib qolganmiz. Har bir kishiga umr bir marta ato etili-
shi, avlodlar ortidan avlodlar kelishining abadiyat gonuni ekan-
ligi ham barchamizga ayon. Shunday ekan, hayotning ma’nosi

va umrning mazmuni nimadan iborat? Sermazmunv ijtl' -

shashning barchaga mos keladigan hammabop modeli, maxsus
usullari bormi? Nima uchun ba’zi insonlarning hayoti, faoliyati
boshqgalarga namuna, ibrat bofladi-yu, boshgalardan tuzukroq iz,
biror-bir yaxshilik ham golmaydi? Falsafaning azaliy muammolari
bo‘lgan bu kabi savollarga javob topish uchun o‘z umri va salohi-
yatini bag‘ishlagan ne-ne buyuk zotlar mutafakkirlar, allomalar
o‘tganlar.

Bunday masalalar yechimini topishda falsafiy tafakkur uslu-
bining boshqga soha bilimlaridan fargi va samaradorligi ma’lum.
Falsafiy bilimlardan bexabar, undan yiroq bo‘lgan inson tevarak-
atrofdagi, jamiyatdagi, narsa-hodisalardagi, tabiatdagi o‘zgarishlar,
yangilanishlarning asosan, tashgi tomonini sezgi a’zolari vositasida
idrok giladi. Lekin, nima uchun bu hodisa sodir boldi? Nima uchun
aynan shunday holatda, aynan shu vaqtda va makonda ro‘y berdi?
Bu tasodifiy hodisami yoki zaruriymi? Vogealar rivoji ganday davom
etadi? Kelajakda ganday o‘zgarishlarga olib keladi? kabi savollar us-
tida bosh gotirmaydi. Ushbu savollarga javob berishga imkon yarata-
digan falsafiy bilimlar esa odamni fikrlashga majbur giladi, olam va
yashash sirlarini anglashga yordam beradi.

Qolaversa, biz yashayotgan olam turli-tuman darajada yaralgan:
jonsiz narsalar, o‘simliklar va hayvonot dunyosi, Kkishilik jamiyati.
Tashgaridan garaganda bular har gaysisi 0z gonun-goidalariga ega
bolgan alohida bir sistemalardir. Ammo bularni yaxlit bir tizim sifa-
tida bog‘lab turuvchi, o‘zaro taqozo giluychi gandaydir bir bogliglik,
sababiyat, qonuniyat mavjudmi? Narsa-hodisalarning ichki, tub mo-
hiyatini bilish mumkinmi? Va bu bilimning xolis, obyektiv ekanligi-
ga kim kafolat beradi? Shu va shu kabi savollarga javob berish uchun
ham falsafiy bilimlar yordamga keladi, albatta. Falsafadan boshga
bilim sohalari yordamida bu savollarga javob berish biroz mushkul-
lik tug‘dirishi mumkin.

Alohida ta’kidlash joizki, juda ko‘plab tabiatshunoslar, adabi-
yot, san’at va boshqa ijtimoiy sohalar vakillari, matematik, fizik,
injener olimlar faoliyatida vogea-hodisalardagi o‘zgarishlarning sa-
babini, o‘zaro alogadorligini va ta’sirini ilg‘ay olishdek yetuk fal-
safiy tafakkur va mushohada namoyon bofladi. Narsalarning tashqi
tomoni, ko‘rinishi emas, balki uning ichki tub mohiyatiga yetish,
0°‘zgarishining sababini aniglash hamda kelajagi to‘g‘risida fikrlar

